
Che gudejd xho'p bäii, baxhaḻ Dios xanglni Gabriel lo te 
guedx Galilee ni laa Nazare't, te chahuiini te dxapxteeb 
ni laa Marii. Agojt xtiidxni te guchṉaani te dade' ni laa 
José. Dade're najc xagdoo toṟeii David.



Dxejc räjp xangl Dios lojni: ―Na'c 
guidxejblu, Marii; agule Dios luj. 
Bacuadiajg diidx. Suulu bäz, su' te 
xi'nlu. Che gaalni guirilajni Jesús. 
Laani sajcni te bejṉ ni sacduxh. 
Sirilajzani Xi'n Gueb Dios ni 
yu' xhaguibaro. Gueb Dios 
sujn gacni ṟeii sigajc ni gujc 
toxtadgoldooni David, te tejpas 
guinibeeni loj rexi'n Israel, luxh 
dipac xcäḻrnibeeni nitloj. 



Dxejc gunabdiidx Marii lo xangl Dios, 
räjpni: ―¿Xho mood gac dee? Ni 
dxapxteeb narä, gajd narä gumbeä 
niguii. Badzu' xangl Dios diidxre 
lojni, räjpni: ―Sprit Dxan xten 
Dios siääd lojlu, 
xcäḻrnibee Gueb Dios 
ni yu' xhaguibaa 
suhuajcwni luj si’c 
te za. Ni'cni bäz ni 
gaal sajcni te 
beṉdxan, sibälaj 
bejṉni Xi'n Dios.



Neṉ redxejga, basquejn Marii sääni lo te 
guejdx ni tre' neṉ redajn xten Judea. Biu'ni 
rolijz Zacaríi, guniini xtidxbee loj Elisabe't. 
Che biejn diajg Elisabe’t 
guniini, biniib xi'nni 
xque'ni, gudxaj Sprit 
Dxan xten Dios lastoo 
Elisabe't. Dxejc 
dipduxh guniini räjpni: 
―Abenle'ru Gueb 
Dios luj loj guiraa 
regunaa. Abenle'zani 
xi'nlu.



Scree gujc cheni gojl Jesucrist. Abia'n xnanni, Marii, 
diidx guchṉaani José ni gac 
chäälni. Per ansde xca’ 
sa'reni, Marii agac nuxi'nni 
sa'csi biääd Sprit Dxan xten 
Dios lojni. José com 
najcni te beṉsa'c, di 
rlajzni nuṟo'nni Marii 
nez loj rebejṉ te 
niacbeereni, ni'c bejnni 
xhigab Guṟonxhiga'tzni 
Marii.



Xhigabga cayujnni cheni baluiloj te xangl Dios lojni, lo 
bacaḻ räjpni lojni: ―José xajg toDavid, na'c guidxejblu 
xca'lu Marii gacni chäällu sa'csi xi'nni nani 
chu najc xten Sprit Dxan xten Dios. Che 
gaal xi'nni cuälajluni Jesús sa'csi laani 
gusḻaani rexpejṉni lo rextojḻreni. 



Che gubajṉ José lo bacaḻ, bejnni si'cni räjp xangl Dad 
lojni. Cua'ni Marii gujc chäälni. Luxh dini niembeeni si'c 
chäälni dxejli cheni gudejd gojl 
xingangalojni ni gulälajni Jesús.



Neṉ redxejga, gunibee Augusto César xcaj laj rebejṉ 
guideb guedxliuj lo xquijtzni. Guiraa rebejṉ nanab 
chääreni lagajc lajdxreni te 
ro'c guigabreni.



Ni'cni biṟii José guedx Nazare't Galilee, te huijni Judea, 
lo guedx Belén, cadro gojl toDavid, sa'csi najc José 
xagdoo toDavid. Huinäni 
Marii, nani guchṉaani, 
huijreni guedx Belén te ro’c 
guigabreni. Luxh 
nuu Marii bäz.



Lalsi yu'reni guedx 
Belén, bidzujṉ dxej ni 
gaal xi'n Marii.



Ro'c gojl xi'n galooni, dxejc batejbnini te xzuudni. Dxejc 
gudixhnini cadro rusäḻreni guijxh rajw reguidxaa sa'csi 
xhetiru yu' xcalaareni jia'nreni.



Gajxh guejdxga guyu' gaii baxtoor cayajpreni xhiilreni lo 
niaa guxhijṉ. Chela baluiloj te xangl Dios, luxh bianij 
guideb gabireni con yäḻrdimbicha’ 
                                         xten Dios, 

                                               dxejc 
                                               bidxebduxhreni.



Sas anglga räjp lojreni: ―Na'c guidxejbtu, narä siädnää ́
lojtu te didxsa'c ni suspalajz guiraa beṉ guedxliuj. 
N̲adxej gojl neṉ guejdx xten toDavid, 
                 tej ni gusḻaa bejṉ neṉ dojḻ, 
                                         laani najc 
                                         Crist ni 
                                         najc Dad.



Dee najc te seen lojtu, sidxältu bäze'ga nadejbni neṉ te 
xzuudni, naga'ni cadro rusäḻreni guijxh rajw reguidxaa. 



Lagajc dxejc guideb gabi anglga baluiloj naclejn xangl 
Dios, gulä'preni xpala'n Dios, räjpreni: 
Coḻlä'p xpala'n Dios ni yu' xhaguibaali. 
                    Suchu yäḻrbecdxilajz lo 

                                               rebeṉ guedxliuj 
                                               ni balazlajzni. 



Che gubi' rexangl Dios xhaguibaa, gusloj 
rebaxtoor canii loj sa'reni: ―Coḻcho' 
guedx Belén coḻchohuii ni guzajc ro'c ni 
gunii Xtadnu Dios loonu. 



Rusquenduxhreni sääreni, dxejc bidxälreni 
Marii näjza José näjza bäze' ni naga' neṉ 
cadro rusäḻreni guijxh rajw reguidxaa. 
Cheni bahuiireni loj rebejṉga, bijreni diidx
                   xhi räjp rexangl Dios lojreni
                                xcuent bäze'ga.



Cheni gojl Jesús 
neṉ guedx Belén 
xten guedx Judea, 
najc Herodes ṟeii 
xten guedx 
Judea. 

Dxejc bidzujṉ rebeṉnajn ni najc 
remagos, siäädreni nejz cadro 
rliejn gubijdx, bidzujṉreni guedx 
Jerusalén. 



Rniabdiidxreni: ―¿Con ṟeii xten 
rebeṉ Israel nani golgaj, ä? 
Nurnu abihuiinu xpajlni 
laadxlinu, ni'cni siopdoṉnuni.



Dxejcti guredx-xhiga'tz 
Herodes remagos te 
gunabdiidxni gucti biricaj 
bajl nani bahuiireni. 
Dxejcti baxhaḻnireni guedx 
Belén, räjpni lojreni: 
―Coḻchäj ro'c, 
coḻnabdiidxsa'c xcuent 
biuuxga te che abidxältuni 
jiädniitu loä te näjza narä 
chagaṉäni. 



Che biejn diajgreni xtidx ṟeii, sä'tireni. Bajl nani 
bahuiireni lagajc lajdxreni laḻtis nijdni lojreni. Che
                  bidzujṉlireni cadro yu' bäzga, 
                        dxejcru guzobdxi bajlga.



Si'c bidzujṉreni. Che biu'reni neṉ yu', bahuiireni lo 
bäzga con xnanni Marii. Dxejcti bazuxhijbreni, gojṉreni
              bäzga, baxhalreni rexcäḻnasa'creni
                       bazalajzreni oor, näjza yaal 
                         näjza yalnejxh. Che agojl 
                       guibi'reni, gunixcäḻreni, räjp 
                                    Dios lojreni: ―Na’c 
                                        guibi'tu nez loj 
                                      Herodes. Dxejcti 
                                    gunaazreni garenca 
                                       nez yuj, gubi'reni 
                                            lajdxreni. 



Che sii remagos lajdxreni, 
biääd te xangl Dios baluilojni 
lo José lo bacaḻ, räjpni: 
―Huistie, cua' biuxe're näjza 
xnanni, huinäreni Egipto. 
Ro'c guläjz che guiniäli 
lojlu. Siguiil Herodes 
biuxe're sa'csi rlajzni 
ju'tnini.



Dxejc huistiegajc José, cua'ni 
biuxe're näjza xnanni, lagajc 
yäälga biriireni, siireni nez 
Egipto. Ro'c guyu'reni cheni 
gujtli Herodes. Guiraa dee 
guzajc te guzojb diidx ni 
bacuaa niguii ni gunii 
xtidx Dios che räjpni: 
“Egiptoli guredxä xi'nä.” 



Che gucbee Herodes abasguee 
remagosni, bidxechduxhni. 
Gunibeeni guet guiraa 
rebiuxniguii ni yu' tio'p ijz näjza 
rebiuxe' ni yu' guxiiru dxej, 
guideb neṉ guedx Belén näjza 
reguejdx ni re' gabiga, si'cti 
                 redxej ni 
                    räjp 

                                                    remagos lojni.



Cheni gujt Herodes, dxejc lo 
te bacaḻ huiluiloj xangl Dios 
loj José neṉ Egipto. Räjpni: 
―Huistie, cua' biuxe're näjza 
xnanni, gubisac nez
         Israel sa'csi agujt
        renani rlajz ju't biuxe're. 



Luxh che biejn diajgni rnibee Arquelao guejdx 
Judea lacuaa Herodes, 
xtadni, bidxejbni nuiini 
ro'c. Dxejc gunisac Dios 
lojni loj te bacaḻ, 
ni'c huijni 
lo 

reguejdx xten 
Galilee. Dxejc biädläjzni 
neṉ guejdx ni laa Nazare't te si’c 
guzojb diidx ni bacuaa niguii ni gunii 
xtidx Dios cheni räjpni: “Sirilajni nazareṉ.”



’Sa'csi huinälazduxh Dios 
rebejṉ guedxliuj, ni'cni badeedni 
biääd Xinxtebni lo guedxliuj, te 
guiraa renani chalilajz xtiidxni 

direni nit lo Dios, sa'csi sajpreni 
yäḻnabajṉ par tejpas.



Romanos 3:23 Sa'csi guiralii rebejṉ guedxliuj abanijt lo 
Dios, direni guiga' guidzujṉreni lo xnezyuj Dios.

Romanos 6:23 Xcäḻrajx xten dojḻ najc yäḻgujt, per nani 
runidx-xlia' Dios najc xcäḻnabaṉnäj Dios par tejpas xcuent 

ni bejn Jesucrist xtadnu.

Hebreos 9:27 Guiraa bejṉ nanabpac guetreni tejtis huält, 
dxejctiru sidejdreni yäḻguxhtis xten Dios.

Efesios 2:8,9 Sa'csi rulaslajz Dios nuure, ni'c basḻaani 
nuure neṉ dojḻ che huililajznu xtiidxni. Luxh et sa'csi yu' xhi 

biennu; dee najc nani banidx-xlia' Dios loonu.
Xhet xcuent xhi dzunsa'cdi ni biennu, te di chu tejtu gac 

nayedxlajzdi.



Romanos 10:9,10 Rniinu lojtu, palga guiniitu con ro'tu, 
Jesucrist najc Dad loonu, palga chalilajztu baspaṉsac Dios 

Jesucrist loj rebeṉgut, susḻaani la'tu lo dojḻ.
Sa'csi con lastooni rililajz biniet xtiidxni, ni'c rajcni beṉnaya 

nez loj Dios; luxh che rcäjpza biniet con ro'ni, Jesucrist 
rnibee loonu, rusḻaa Diosni lo dojḻ. 

San Juan 3:16,17 ’Sa'csi huinälazduxh Dios rebejṉ 
guedxliuj, ni'cni badeedni biääd Xinxtebni lo guedxliuj, te 

guiraa renani chalilajz xtiidxni direni nit lo Dios, sa'csi 
sajpreni yäḻnabajṉ par tejpas.

Sa'csi di Dios nuxhaḻ xi'nni te gusnijtni rebejṉ guedxliuj, 
alga baxhaḻnini te ḻaa rebejṉ neṉ xtojḻreni xcuentni. 



1 Juan 5:11-13 Scree najc rediidx ni rnii Dios. Abaniidx 
Dios loonu yäḻnabajṉ par tejpas. Yäḻnabajṉga biädnä 

Xi'nni, Jesucrist.
Palga nabaṉnäjnu Xi'nni, rajpnu yäḻnabajṉ par tejpas. 

Palga dinu guibaṉnäj Xi'nni, dinu ga'p yäḻnabajṉ par tejpas. 
Abacuaä rediidxre lojtu ni rililajz rextidx Jesucrist te 

gacbeepactu rajptu yäḻnabajṉ par tejpas. 

